ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

      ____ 2013 թվականի N___-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է`

  1. Հայաստանի Հանրապետության կառավարության 2012 թվականի դեկտեմբերի 20-ի Եկամտային հարկի և պարտադիր կուտակային վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին N 1676-Ն որոշման (այսուհետ` Որոշում) մեջ կատարել հետևյալ փոփոխությունները և լրացումները. 

1) Որոշման 1-ին հավելվածի 15-րդ կետը շարադրել հետևյալ խմբագրությամբ`


«15. Գրանցման հայտն ընդունելու դեպքում համակարգն ինքնաշխատ եղա​նակով փաստաթղթին հատկացնում է հարկային մարմնում փաստաթղթի հաշվառման համար և այդ մասին էլեկտրոնային ծանուցումն արտացոլվում է հաշվետվությունների ներկայացման էլեկտրոնային համակարգի համապատասխան բաժնում:».
2) Որոշման 1-ին հավելվածի 26-րդ կետը շարադրել հետևյալ խմբագրությամբ`

«26. Էլեկտրոնային ծանուցումն արտացոլվում է հաշվետվությունների ներկայացման էլեկտրոնային համակարգի համապատասխան բաժնում:».
3) Որոշման 3-րդ հավելվածի 5-րդ կետի 1-ին ենթակետի «գ» պարբերությունում և 5-րդ կետի 6-րդ ենթակետում «10-րդ հոդվածի 4-րդ մասով» բառերը փոխարինել «10-րդ հոդվածի 6-րդ մասով» բառերով.
4) Որոշման 3-րդ հավելվածի 5-րդ կետի 4-րդ ենթակետի «բ» պարբերությունը` «պաշտոնը» բառից հետո լրացնել «պաշտոնի նշանակման և պաշտոնից ազատման ամսաթիվը, չվճարվող արձակուրդի,» բառերով.
5) Որոշման 4-րդ հավելվածի 15-րդ կետում 11-րդ ենթակետից հետո լրացնել նոր` 11.1-րդ ենթակետով հետևյալ բովանդակությամբ`

«11.1) հաշվետու ժամանկահատվածում տվյալների սուբյեկտին վճարված ժամանակավոր անաշխատունակության նպաստների չափը». 
6) Որոշման 4-րդ հավելվածի 16-րդ կետը շարադրել հետևյալ խմբագրությամբ`

«16. Քաղվածքի ձևը, դիմումի օրինակելի ձևը և անհատական հաշվի քաղվածքը ստանալու նպատակով դիմումը էլեկտրոնային եղանակով ներկայացնելու կարգը սահմանում է հարկային մարմինը:»:  

2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:
ՀՀ կառավարությանն առընթեր պետական եկամուտների կոմիտեի նախագահ   Գագիկ Խաչատրյան 
ՏԵՂԵԿԱՆՔ - ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	      Առաջարկվող իրավական ակտի ընդունումը ելնում է Եկամտային հարկի և պարտադիր կուտակային վճարի անձնավորված հաշվառման մասին ՀՀ օրենքի (այսուհետ` Օրենք) 5-րդ, 10-րդ, 14-րդ, 15-րդ, 17-րդ հոդվածների պահանջից, ինչպես նաև անձնավորված հաշվառման ավտոմատացման ընթացքում առաջացած խնդիրների լուծման անհրաժեշտությունից:

	2.
	Ընթացիկ իրավիճակը և խնդիրները

	
	     ՀՀ-ում եկամտային հարկի և պարտադիր կուտակային վճարի անձնավորված հաշվառման համակարգի ներդրման համար մշակվեց Օրենքի կիրարկումն ապահովող միջոցառումների ցանկ, որը հաստատվեց ՀՀ վարչապետի 2011 թվականի փետրվարի 16-ի N 113-Ա որոշմամբ, ի կատարումն որի հավելված 5-ի 1-ին կետի` ՀՀ աշխատանքի և սոցիալական հարցերի նախարարության կողմից մշակվեց և ՀՀ կառավարության 2012թ. դեկտեմբերի 20-ին հաստատվեց Եկամտային հարկի և պարտադիր կուտակային վճարի անձնավորված հաշվառման մասին Հայաստանի Հանրապետության օրենքի կիրարկումն ապահովելու մասին N 1676-Ն որոշումը (այսուհետ` Որոշում):

     Շարունակելով աշխատանքները Եկամտային հարկի և պարտադիր կուտակային վճարի անձնավորված հաշվառման համակարգի ներդրման համար անհրաժեշտ ենթաօրենսդրական իրավական դաշտն ամբողջականացնելու ուղղությամբ` ՀՀ ԿԱ պետական եկամուտների կոմիտեի կողմից մշակվել է «Հայաստանի Հանրապետության կառավարության 2012 թվականի դեկտեմբերի 20-ի Եկամտային հարկի և պարտադիր կուտակային վճարի անձնավորված հաշվառման մասին Հայաստանի Հանրապետության օրենքի կիրարկումն ապահովելու մասին N 1676-Ն որոշման (այսուհետ` Որոշում) մեջ  փոփոխություններ և լրացումներ կատարելու մասին» ՀՀ կառավարության որոշման նախագիծը:  

     Անհրաժեշտություն է առաջացել լրամշակել Որոշումը` խմբագրելով որոշ դրույթներ` ելնելով անձնավորված հաշվառման ավտոմատացման ընթացքում առաջացած հարցերի հստակեցման և գործընթացի ամբողջականացման անհրաժեշտությունից:



	3.
	Տվյալ բնագավառում իրականացվող քաղաքականությունը

	
	      Օրենքի 10-րդ հոդվածով սահմանված է անձնավորված հաշվառման բազան ձևավորելու համար գործատուների կողմից հարկային մարմին տվյալների ներկայացումը, իսկ 5-րդ, 15-րդ և 17-րդ հոդվածներով սահմանված է տվյալների սուբյեկտի կողմից իր անհատական տվյալներին հասանելիության ապահովումը: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	    Նախագիծը մշակվել է` ելնելով օրենքի 5-րդ, 10-րդ, 14-րդ, 15-րդ, 17-րդ հոդվածներից: Այն իրենից ներկայացնում է նախկինում ընդունված Որոշման մեջ փոփոխություններ և լրացում կատարելու նախագիծ:

     Օրենքի վերոնշյալ դրույթներով սահմանված է, որ հարկային մարմինը պարտավոր է ապահովել իրեն վերաբերող տվյալների հասանելի լինելը ֆիզիկական անձին (տվյալների սուբյեկտին), ինչպես նաև, որ անձնավորված հաշվառման տեղեկատվական բազան ձևավորելու համար տվյալները գործատուները հարկային մարմին են ներկայացնելու գրանցման հայտերի և անհատական հաշվարկների միջոցով: 
     Վերոնշյալ գործընթացները ՀՀ կառավարության որոշմամբ հստակ և ամբողջական ներկայացնելու նպատակով ՀՀ ԿԱ պետական եկամուտների կոմիտեն մշակել է Նախագիծը:

 

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ԿԱ պետական եկամուտների կոմիտեի հարկ վճարողների սպասարկման և հարկման ընթացակարգերի վարչության կողմից:

	6.
	Ակնկալվող արդյունքը

	
	     Նախագծի ընդունման արդյունքում կսահմանվի գործատուների կողմից հարկային մարմին ներկայացված գրանցման հայտերի և անհատական հաշվարկների ընդունման դեպքում անձնավորված հաշվառման համակարգի կողմից այդ մասին գործատուներին ծանուցման պարզ և հստակ մեխանիզմ: Հարկային մարմինը հնարավորություն կստանա սահմանելու ոչ միայն ֆիզիկական անձի անհատական հաշվի քաղվածքի ձևը, անհատական հաշվի քաղվածք տրամադրելու դիմումի օրինակելի ձևը, այլև անհատական հաշվի քաղվածքը էլեկտրոնային եղանակով ստանալու  կարգը:   




ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ 
ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի դեկտեմբերի 20-ի Եկամտային հարկի և պարտադիր կուտակային վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին N 1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի պահանջում: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ 
ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի դեկտեմբերի 20-ի Եկամտային հարկի և պարտադիր կուտակային վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին N 1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 

